Rektori i Universitetit té Arteve Prof. Petrit Malaj mbaijti fjalimin pérshéndetés ku njé vend té
vecanté zuri pérshéndetja e drejtuesve té institucionit dhe pedagogéve dhe studentéve ndér
vite: -“...Eshté tamam rasti t& pérmend drejtuesit e késaj shkolle gé nga fillimet e saj, profesoret
e nderuar Albert Paparisto, Vilson Kilica, Tefik Caushi, Lili Zhamo, Ibrahim Madhi, Kristo Jorgji,
Jakup Mato, Fatmir Hysi, Bujar Kapexhiu, Gjergj Zheji e Kastriot Caushi, pér té cilét déshiroj té
shpreh kétu, besoj edhe né emrin e té gjithéve ju, respektin mé té thellé, pér punén dhe
pérpjekjet e béra ndér vite....”
“...Kontributi i brezave té téré té pedagogéve dhe studentéve ka béré qgé jeta artistike té jeté
ndikuar fugishém dhe pozitivisht prej krijimtarisé dhe interpretimit té tyre....”- vazhdon mé tej
Prof. Malaj, -“...Projektet e shumta krijuese e artistike té realizuara nga studentét e pedagogét e
Universitetetit te Arteve vitet e fundit pérfshijné njé gamé té gjeré té gjinive té artit né té gjitha
fushat, si né muziké, dramé, arte pamore dhe aplikative ashtu dhe interdisiplinore si:
- Opera e té rinjéve, Koncerte vokalo-simfonike, koncerte té€ Muzikés sé Dhomés, Festivale té
krijuesve té rinj, koncerte Recitale
- Vénie né skené té dramave, komedive, veprave koreografike apo mbrémjeve poetike
- Ekspozita pikture dhe skulpture
- Promovime figurash té shquara té artit kombétar shqiptar, tryeza té rrumbullakta, botime
katalogésh;
- Master-class-e, projekte interdisiplinore dhe realizime eksperimentale,et;.
Kéto projekte realizohen né sallat, galerité dhe mjediset e Universitetit té Arteve duke
gjalléruar mé shumé edhe jetén kulturore-artistike té kryeqytetit si dhe duke rritur né kété

ményré konkurencén né tregun artistik....”

Shndérrimi i Akademisé né Universitet ishte njé tjietér moment i réndésishém né fjalén e rektorit
ku sigurisht njé falenderim téi vecanté ju bé Kryeministrit dhe Ministrit t& Arsimit pér
bashképunimin dhe mbéshtetjen: - “...Me fillimin e vitit akademik 2011 — 2012 shkolla joné
éshté shndérruar nga “Akademi e Arteve” né “Universiteti i Arteve”. Ngritja né Universitet pérkon
me kété pérvjetor té réndésishém dhe personalisht ndihem krenar gé sé bashku me kolegét
pedagogé dhe té gjithé bashképunétorét dhe sigurisht me ndihmén e studentéve, arritém gé
shkollén toné ta ngremé né njé nivel mé té larté institucional, duke synuar né rritien e
standardeve té ofertave tona akademike.

Do té déshiroja té ndalesha né bashképunimin institucional qé Universiteti i Arteve ka arritur té

vendosé kryesisht me Ministriné e Arsimit dhe Shkencés, dhe me geveriné shqiptare, me



synimin pér té arritur objektiva t& pérbashkéta madhore gé lidhen ngushtésisht me specifikat e
shkollés soné té artit.

Njé vlerésim té vecanté do té doja té shprehja pér bashképunimin qé kemi vendosur me
gevering, duke e falénderuar z. Kryeministér, té cilin kemi nderin ta kemi mes nesh sot, né kété
dité festive, pér mbéshtetjen personale gé ai i ka dhéné shkollés soné. Gatishméria e tij pér té
miratuar krijimin e Universitetit t& Arteve, na ka gézuar té gjithéve ne pedagogé e studenté. Po
ashtu nuk mund té I& pa pérmendur mbéshtetjen e madhe qé Kryeministri i ka dhéné idesé
soné pér realizimin e Qytetit té Arteve, njé projekt i ideuar dhe realizuar me synimin nga njéra
ané pér té nxitur jetén kulturore e artistike té kryeqytetit dhe nga ana tjetér pér té krijuar
mundési dhe alternativa pér studentét e pedagogét e Universitetit té Arteve, pér té shprehur me

Zé té ploté punén, talentin dhe profesionalizmin e tyre né syté e publikut té gjeré artdashés...”

Né kété fjalé pérshéndetése Prof. Malaj vuri theksin gjithashtu dhe né ecuriné akademike si té
trupés sé pedagogéve ashtu dhe té studentéve gjithashtu dhe né vendosjen e lidhjeve
bashképunuese me institucione té tjera té artit: - “...P&rparimi akademik i trupés sé pedagogéve
ka gené dhe vazhdon té jeté né gendér té vémendijes soné. Ne kemi sot té pérfshiré né
procesin mésimdhénés 41 Profesoré, 54 Profesoré té Asociuar, 13 Docente, dhe 284 Lektoré,
té cilét sigurojné cilésiné dhe standardet akademike gé kérkohet pér institucionet e arsimit té
larté publik. Késhillat e Profesoréve né Universitetin e Arteve, dité pas dite, jané né puné pér té
shgyrtuar dosjet dhe kérkesat e pedagogéve pér marrjen e titujve t&€ ndryshém akademik.
Prioritet i yni éshté gjithashtu edhe térhegja dhe pérfshirja né procesin didaktik té individéve me
cilési té spikatura jo vetém né fushat e artit, por edhe né aspektin akademik, duke tentuar té
krijojmé bazén pér ruajtien e zhvillimin e standardeve té arritura, pér té ardhmen

Aktualisht né auditorét e UART studiojné 940 studenté, té cilét pérfagésojné mé té rinjté nga ajo
mori brezash gé kané kaluar né klasat, auditoret, skenat dhe ekspozitat e késaj shkolle. Mbi
5000 studentét e diplomuar né Institutin e Larté té Arteve dhe Akademiné e Arteve, kané gené
motori i artit toné dhe vazhdojné té jené sot bartésit kryesor té traditave mé té vyera artistike e
kulturore shqgiptare...”

“...Bashképunimi me organizma si brenda dhe jashté vendit mbetet pér Universitetin e Arteve
njé nga shtyllat e zhvillimit strategjik....

...Forcimi i lidhjeve institucionale me Organizma Ndérkombétare té Artit, me Akademi dhe
Universitete té Artit né Evropé, si edhe rritja e bashképunimit me institucionet homologe né

hapésirén mbaréshgiptare, jané prioritet i stadit aktual t& Universitetit té Arteve...”



